
				এই পাতাটির মুদ্রণ সংশোধন করা প্রয়োজন। 
কল্যাণী ।
পরপার।
ভাসা রে জীবন-তরণী ভবের সাগরে ; যাবি যদি ও পারের সেই অভয়-নগরে । (যেন) মন-মাঝি তোর দিবানিশি রয় হালে বসে ; (আর) ভজন-সাধন দাড়ি দু’টো দাড় মারে কীসে । (তোর) প্রেম-মাস্তলে সাধু-সঙ্গের পাল তুলে দে ভাই ; (বইবে) স্থখের বাতাস, চেয়ে দেখ তোর অদৃষ্টে মেঘ নাই । (ওরে) হামেসা তুই দেখিস ধরম-দিগ-দৰ্শনের র্কাট ; (আর) তাক ক’রে ভাই তালি দিস স্বভাবের ফুটো-ফাট । (তুই) মাঝে মাঝে দেখতে পাবি পাপ-চুম্বকের পাহাড় ; (মাঝি) টের পাবে না, টেনে নিয়ে জোরে মারবে আছাড় । (ওরে) সেইটে ভারি কঠিন বিপদ, চোখ রেখে ভাই চলিস্ ; ৷ (আর) মাঝি দাড়ি এক হয়ে ভাই, মুখে হরি বলিস্ । (ওরে) এ পারে তোর বাসা রে ভাই, ঐ পারে তোর বাড়ী ; (এই) কথাগুলো খেয়াল রেখে, জমিয়ে দে’ রে পাড়ি।
বাউলের মুর—কাহারোয়া ।

